71. Surah Nuh

SURAH NUH

ALY 8

SRR

Surah: 71 Juzuk: 29 Bil. Ayat: 28

Dengan nama Allah Yang Maha Pemurah, lagi

Maha Mengasihani.

Sesungguhnya Kami telah
mengutus Nuh kepada kaumnya,
(dengan berfirman kepadanya):
«Berikanlah peringatan kepada
kaummu sebelum datang kepada
mereka azab yang sangat pedihy.

Dia pun (menyeru mereka
dengan) berkata: «Wahai
kaumku! Sesungguhnya aku ini
diutus kepada kamu, sebagai
pemberi peringatan dan amaran
yang nyata.

«laitu sembahlah Allah dan
bertakwalah kepadaNya, serta
taatlah kepadaku.

«Supaya Allah mengampunkan
sebahagian daripada dosa-dosa
kamu, dan menangguhkan
kamu (dengan tidak dikenakan
azab) hingga ke suatu masa
yang tertentu. (Maka segeralah
beribadat dan bertakwa)
kerana sesungguhnya ajal
(yang telah ditetapkan) Allah,
apabila sampai masanya, tidak
dapat ditangguhkan jika kamu
mengetahui (hakikat ini)».

Nuh berdoa dengan berkata:
«Wabhai Tuhanku, sesungguhnya

aku telah menyeru kaumku
malam dan siang (supaya mereka
beriman).

«Tetapi seruanku itu tidak
menambah (keimanan) mereka,
malah mereka semakin lari
(daripada kebenaran).

«Sesungguhnya setiap

kali aku menyeru mercka
(beriman) supaya Engkau
mengampunkan dosa mereka,
mereka menyumbatkan telinga
dengan jari masing-masing,
sambil menutupkan baju mereka
(ke wajah masing-masing),

serta mereka tetap ingkar dan
menyombongkan diri.

«Kemudian sesungguhnya aku
telah menyeru mereka secara
terang-terangan.")

Kemudian aku menyeru mereka
secara terbuka, dan dengan diam-
diam.®

«Sehingga aku berkata

(kepada mereka): "Mohonlah
keampunan kepada Tuhan
kamu, sesungguhnya Dia Maha
Pengampun.

«(Jika kamu melakukan
demikian), Dia akan menurunkan
hujan lebat yang mencurah-curah
kepada kamu.

1 Dakwah ini dilakukan setelah dakwah secara diam-diam tidak berjaya.
2 Setelah melakukan dakwah secara diam-diam, kemudian secara terang-terangan, namun

tidak juga berjaya, maka Nabi Nuh a.s melakukan kedua-dua cara sekaligus.

«Dia akan memperbanyakkan
harta- benda serta anak-anak
kamu, dan Dia akan mengadakan
bagi kamu kebun-kebun serta
mengadakan sungai-sungai bagi
kamu.

«Mengapa kamu tidak
menghargai kebesaran Allah
(dan kekuasaanNya)?

«Sedangkan sesungguhnya Dia
telah menciptakan kamu secara
berperingkat-peringkat?

«Tidakkah kamu perhatikan
bagaimana Allah telah
menciptakan tujuh langit yang
bertingkat-tingkat.

«Dan Dia menjadikan bulan
itu bercahaya serta menjadikan
matahari sebagai lampu

(yang terang-benderang).

«Dan Allah telah menumbuhkan
(menjadikan) kamu daripada
tanah, tumbuh (beransur-ansur).

«Kemudian Dia mengembalikan
kamu ke dalam bumi (sesudah
mati), dan mengeluarkan kamu
(pada hari kiamat) dengan pasti.

«Dan Allah telah menjadikan bumi

bagi kamu sebagai hamparan,

«Supaya kamu dapat berjalan ke
sana ke mari di jalan-jalan yang
luasy.

Nuh (merayu lagi dengan)
berkata: «Wahai Tuhanku!
Sesungguhnya mereka derhaka

kepadaku, dan mereka mengikut
orang yang harta dan anak-
anaknya hanya menambahkan
kerugian padanya (di akhirat
kelak).

«Dan mereka melakukan tipu
daya yang sangat besar.

«Dan mereka (menghasut
dengan) berkata: "Jangan
sckali-kali kamu meninggalkan
(penyembahan) tuhan kamu,
terutama (penyembahan) Wadd
begitu juga Suwaa', Yaghuth,
Ya'uq dan Nasr.(V

«Sesungguhnya mereka telah
menyesatkan ramai orang dan
janganlah Engkau tambahkan
bagi orang yang zalim itu selain
kesesatan».

Disebabkan dosa dan kesalahan
mereka, mereka ditenggelamkan
(dengan banjir dan taufan),

lalu dimasukkan ke dalam
neraka. Maka mereka tidak akan
mendapati penolong-penolong
selain Allah.

Dan Nuh (merayu lagi dengan)
berkata: « Wahai Tuhanku!
Janganlah Engkau biarkan
seorang pun daripada orang kafir
itu hidup di atas muka bumi.

1 Wadd,Suwa’,Yaghuth,Ya’uq, dan Nasr adalah nama berhala-berhala yang terbesar bagi

kabilah-kabilah kaum Nuh ‘a.s yang mana asalnya pada masa lalu, mereka itu ialah orang
soleh.

27. «Sesungguhnya jika Engkau

28.

biarkan mereka (hidup), pasti
mereka akan menyesatkan
hamba-hambaMu, dan mereka
hanya melahirkan anak yang jahat
dan amat kufur (tidak bersyukur).

«Wahai Tuhanku! Ampunkanlah
daku, dan kedua ibu bapaku,
serta sesiapa yang masuk

ke rumahku dalam keadaan
beriman, dan (ampunkanlah)
orang yang beriman, lelaki
mahupun perempuan. Dan
janganlah Engkau tambahkan
bagi orang yang zalim itu selain
kebinasaany.

